
Pou Piblikasyon Imedya: 19 Fevriye 2014 

GOUVÈNÈ CUOMO ANONSE INOGIRASYON  EKSPOZISYON POU NOUVO TI LOUS POLÈ NAN ZOU 

BUFFALO 

 

Ti lous polè popilè nan Zou a, Luna ak Kali pral genyen yon nouvo kay modèn pou Ekspozisyon Arctic 

Edge 

 

Gouvènè Andrew M. Cuomo jodia te anonse ke, avèk asistans Eta New York, zou Buffalo a te inove sou 

nouvo abitat modèn $14 milyon dola pou ti lous polè ak lòt espès Artic. Avèk èd $750.000 dola nan 

pwogram NY Works Gouvènè a, ekspozisyon Arctic Edge ki planifye a pral kreye yon nouvo kay pou ti 

lous polè popilè jaden zowolojik la.  

 

“Inogirasyon jodia nan yon nouvo abita modèn pou ti lous polè Buffalo se aboutisman efò pa Eta, Konte 

Erie ak Vil Buffalo,” Gouvènè Cuomo te deklare. “Kòm destinasyon touris ki pi vizite nan Konte Erie, Zou 

Buffalo a se yon gwo atou nan efò nou pou ranfòse touris nan rejyon nò New York. Nouvo egzibisyon sa 

pral ede atire plis vizitè ankò nan Buffalo, pandan lap amelyore eksperyans vizitè yo nan Zou a. Nou 

kontan paske nou kapab kenbe Luna ak Kali nan Buffalo ak akeyi Nouyòkè ak touris yo pou vin vizite 

nouvo kay yo a.” 

 

Prezidan Zou Buffalo Donna Fernandes te deklare, “Nou rekonesan anpil a Gouvènè Cuomo pou sipò l 

nan ekspozisyon Arctic Edge. Nou apresye rekonesans li sou wòl enpòtan zou Buffalo jwe pou l pote 

plizyè santèn moun nan lwès New York. Pwofond remèsiman nou ale a Gouvènè a paske li te ede nan 

rann inogirasyon an posib ak asire ke lous nou yo rete nan Buffalo.”  

 

Foto Luna ak Kali: http://www.governor.ny.gov/assets/images/Kali_and_Luna.jpg 

Prezantasyon nouvo ekspozisyon an:  

http://www.governor.ny.gov/assets/images/rederingone.jpg 

http://www.governor.ny.gov/assets/images/rendering2.jpg 

http://www.governor.ny.gov/assets/images/Underwaterviewing.jpg 

 

Konsèy Devlopman Ekonomik Rejyonal Lwès New York te deklare ekspozisyon Arctic Edge kòm yon 

priyorite rejyonal nan ane 2011, paske li annamoni avèk estrateji touris ak kwasans entèlijan konsèy la. 

Angajman pou finansman nan sous piblik yo gen ladan $3 milyon dola nan Konte Erie, $1.085 dola nan 

Vil Buffalo, $776.000 dola nan New York State Environmental Protection Fund (EPF), $400.000 dola 

Senatè Mark Grisanti ak delegasyon Sena Lwès New York bay, $400.000 dola Manm Asanble Sean Ryan 

ak delegasyon Asanble Lwès New York bay, $150.000 dola ormitory Authority of the State of New York 

(DASNY) bay ak $15.500 dola Konsèy Minisipal Buffalo bay.  

 

Pandan plis pase yon syèk, lous polè yo te pami bèt ki pi popilè nan Buffalo Zoo. Nan fason pou kenbe 

espès ikonik ki nan zou Buffalo a, yon nouvo abita ekspozisyon te bati pou reponn a nòm elvaj aktyèl ki 

adopte pa Asosyasyon Zou ak NsAquariums (AZA), òganizasyon akreditasyon pwofesyonèl zou. Dènye 

ekspozisyon lous te fèt nan ane 1890 yo avèk sèlman kèk ti chanjman sou dènye 120 ane yo epi, kòm 

yon rezilta, lous polè adilt Buffalo te dwe demenaje pou ale nan lòt jaden zowolojik eta a.  

 

Arctic Edge Buffalo Zoo, ki pral kreye 228 djòb nan konstwiksyon, pral plis pase 60.000 pye kare (1,5 ak 

tè) nan dimansyon epi l ap repwodui nèj, klima konjle Sik Aktik la. De gwo ekspozisyon pral gen ladan 

lous polè alòske twa pi piti kloti pral prezante lou aktik, lèg tèt blanch ak lenks kanadyen pou montre 

divèsite espè ki te adapte nan lavi nan klima difisil sa a. Peyizaj la pral natirèl epi l ap gen ladan de gwo 

pisin dlo sale, woche natirèl ak plizyè kalite sibstra. Y ap itilize yon sistèm Life Support System (LSS) 

(Sistèm Sipò Lavi) sofistike pou konsève kalite dlo wo a. Obsèvasyon anba dlo pral pèmèt vizitè yo wè 

estil natasyon, konpòtman natirèl ak plezantri amizan lous yo pi pre.  

 

Yon Arctic Conservation Center pral bay pi bon opòtinite edikasyon pou ekspozisyon an. Y ap prezante 

chanjman klima a, efè li sou popilasyon lous polè a ak senp chanjman moun kapab fè nan lavi chak jou 

yo pou redui menas rechofman global la. Yo pral aplike pwogramasyon pou gwoup lekòl ak vizitè jeneral 

yo pou kreye yon piblik ki pi edike, k ap ede pwoteje espè ikonik sa a.  

 

Nan dènye deseni a, yon envestisman $32 milyon dola nan nouvo ekspozisyon yo ak ekipman pou vizitè 

yo te ede Jaden Zowolojik la ogmante ant 330.000 ak 450.000 vizitè chak ane, avèk 35 pousan vizitè k ap 

sòti deyò Konte Erie. Jaden Zowolojik la se yon patwon prensipal jèn moun ki pa kalifye ase nan Vil 

Buffalo, ki resevwa fòmasyon pou travay nan lavant tikè, sèvis manje ak operasyon magazen kado. 

Travay sa yo, ansanm avèk pozisyon gadyen zou ki byen kalifye, te solidifye avèk konstriksyon yon abita 

modèn lous polè sa ki pral siyifikativman amelyore prezans nan zou a pandan sezon ivè.  

 

Senatè Mark Grisanti te deklare, “Ekspozisyon sa a pral yon ranfòsman fòmidab pou touris ak ekonomi 

pou Buffalo ak lwès New York. Mwen fyè paske mwen te inisye pwosesis ki pèmèt nou kenbe lous polè 

nou nan Buffalo pou tout Nouyòkè nan Lwès yo jwi. Pwojè Artic Edge egalman montre angajman 

Gouvènè Cuomo pou amelyore eksperyans touris nan pati lwès New York. Luna ak Kali ap fè yon kay nan 

Buffalo--tankou anpil moun ki demenaje nan rejyon nou an pou yo fè pati nan revitalizasyon relans 

ekonomik lan.” 

 

Manm Asanble Sean Ryan te deklare “Travay ansanm, Eta New York, Konte Erie, Vil Buffalo, ak anpil 

moun, fondasyon, ak biznis te mete ansanm resous pou fè ekspozisyon Artic Edge nan zou Buffalo yon 

reyalite. Mwen rekonesan ke Asanble a, Sena, ak Gouvènè Cuomo ap bay plis pase $1.5 milyon dola nan 

finansman eta pou ede sipòte nouvo ekspozisyon enteresan nan zou Buffalo. Nou bezwen kenbe lous 

polè nou yo nan Buffalo, e mwen kontan ke tout moun kanpe nan plak la pou akonpli objektif nou pou 

ekspozisyon yon abita modèn lous polè. Lous polè yo nan zou Buffalo te atire atansyon nasyonal, e yo te 

ede nan ogmante prezans ak konsyantizasyon nan zou a. Yon zou nan Buffalo ki florisan se yon katalis 

ekonomik ak nan tout pati lwès New York. Ekspozisyon Artic Edge pral pèmèt nou kenbe lous polè nou 

yo nan Buffalo, delivre benefis ekonomik pozitif kontinyèl.” 

 

“Kòm twazyèm zou ki pi ansyen nan peyi a, nou kontan ke lous polè nou yo pral byento genyen yon kay 

modèn nan katye Parkside Buffalo,” te deklare Majistra Byron Brown, note pwojè envestisman $1.7 

milyon dola vil la.   “Mwen remèsye Gouvènè Cuomo pou efò kontinye l nan ekspozisyon Arctic Edge 

ansanm avèk angajman l a Buffalo. Zou nou an se yon pati enpòtan nan kilti ak atraksyon rekreyasyon yo 

ajoute, plis nan kalite lavi Buffalo.” 

 

Enfòmasyon sou Zou Buffalo 

 

Fonde nan 1875, Zou Buffalo se twazyèm pi ansyen zou nan Etazini. Zou Buffalo akeyi plis pase 450,000 

vizitè chak ane e li se atraksyon kiltirèl ki pi vizite nan Konte Erie. Sitiye sou 23.5 kawo tè nan bèl 

Delaware Park Olmsted, zou Buffalo loje apeprè 1,000 bèt ki anvwa disparisyon ak ofri vizitè yo yon 

varyete aktivite ak pwogram edikasyon pandan tout ane a. Filozofi zou Buffalo se pou ekspoze bèt ak 

plant yo nan yon anviwonman natirèl ki reprezante abita natif natal yo. Zou a angaje pou bay vizitè yo 

yon pi bon konpreyansyon de nati, enkli fason bèt yo reyaji youn ak lòt, anviwonman yo ak anvè imanite.  

